
				এই পাতাটির মুদ্রণ সংশোধন করা প্রয়োজন। 
8 বৃহৎকথা।
আপনি এরূপ ব্যসনিত পরিত্যাগ করুন, নতুবা খাতে পতিত বন্য হস্তীর ন্যায় আপনাকে আক্রমণ করিৰে সন্দেহ নাই। এইরূপ মন্ত্রী বাক্য শ্রবণ করিয়া বৎসরাজ চণ্ডমহাসেনের নিকট দূতকে প্রতি প্রেরণ করিলেন এবং কহিলেন তুমি গিয়া বল, যদি তাহার কন্যা আমাকে বাঞ্ছা করিয়া থাকে, তবে তাহাকে এখানে প্রেরণ করুক। এই রূপে দূত প্রেরণ করিয়া বৎসরাজ মন্ত্রিকে কহিলেন না হয় আমিই তথায় গমন করিয়া চণ্ডমহাসেনকে বন্ধন করত আনয়ন করিব । ইহা শুনিয়া প্রধান মন্ত্রি যৌগন্ধরায়ণ কহিলেন, মহারাজ ! আপনি তাহাতে সমর্থ হইবেন না এবং তাহ কৰ্ত্তব্যও নহে। চণ্ডমহাসেন অতিশয় প্রভাবশালী, এবং আপনার অনায়ত্ত, অতএব আমি তাহার বিবরণ কহি শ্রবণ করুণ ।
চণ্ডমহাসেনের বিবরণ ।
পৃথিবীর ভূষণস্বরূপ উজ্জয়িনী নামে নগরী আছে, সুধাধোঁত প্রাসাদ দ্বারা যেন অমরাবতীকে উপহাস করিতেছে। সেই উজ্জয়িনীতে মহাকাল মূৰ্ত্তি বিশ্বেশ্বর হর কৈলাসের প্রতি শিথিল স্নেহ হইয়া বাস করেন। সকল ভূপাল শ্রেষ্ঠ মহেন্দ্রবন্ম নামে রাজা তথায় বসতি করিতেন। জয়সেন নামে র্তাহার এক পুত্র ছিল। জয়সেনের, অসদৃশ বাহুবল এক পুত্র জন্মে, তাহার নাম মহাসেন, তিনি যথাকালে রাজ্য ভিষিক্ত হইয়া ধৰ্ম্মের সহিত রাজ্যপালন করত চিন্তা করিলেন,

	        এই পাতাটি অন্য কোনো ভাষায় উপলব্ধ নয়।

